
ԺՈՂՈՎԱԾՈՒԻ ՀՐԱՏԱՐԱԿՄԱՆ ԿԱԶՄԱԿԵՐՊՈՒՄԸ 

 

1. Ժողովածուի հրատարակման նախապատրաստական աշխատանքները և 

հրատարակման գործընթացը գլխավոր խմբագրի համակարգմամբ 

կազմակերպում է խմբագրական խորհուրդը: 

2. Ժողովածուի գլխավոր խմբագիրը ի պաշտոնե ՀԵՀ ռեկտորն է: Խմբագրական 

խորհուրդը գործում է ՀԵՀ ռեկտորի անմիջական ենթակայության ներքո։ 

3. Խմբագրական խորհուրդը ստեղծվում, վերակազմավորվում և լուծարվում է 

ՀԵՀ գիտական խորհրդի որոշման հիման վրա ՀԵՀ ռեկտորի հրամանով: 

4. Խմբագրական խորհրդին անդամակցում են համապատասխան գիտական 

ուղղությունների գիտական աստիճաններ և կոչումներ ունեցող, 

հեղինակավոր գիտնականներ և հետազոտողներ ինչպես Հայաստանի 

Հանրապետությունից, այնպես էլ արտասահմանյան երկրներից։ 

Խմբագրական խորհրդում ժողովածուի յուրաքանչյուր ոլորտի համար պետք 

է ընդգրկվեն առնվազն երկու գիտությունների դոկտոր և արտերկրի 

գիտական կամ կրթական կազմակերպության աշխատակից հանդիսացող 

փիլիսոփայության դոկտորի (PhD) գիտական աստիճան ունեցող առնվազն 

մեկ մասնագետ։ Խմբագրական խորհրդի անդամները չեն կարող 

միաժամանակ ներառված լինել 4 (չորս) և ավելի տեղական 

պարբերականների խմբագրական խորհուրդներում։ 

5. Խմբագրական խորհուրդը պարտավոր է ապահովել ժողովածուում 

հրապարակվող նյութերի գիտական նորույթը, նյութերում առկա փոխառված 

մտքերի ու պնդումների համար հղումների առկայությունը, հրատարակչա-

կան էթիկայի պահպանությունը։ 

6. Խմբագրական խորհրդի անդամների 10 տոկոսից ավելին վերջին 5 

տարիներին պետք է ունենա տպագրություն Սկոպուս (Scopus), կամ Վեբ օֆ 

Սայնս Քոր Քոլեքշն (Web of Science Core Collection, այսինքն՝ Science Citation 

Index Expanded, Social Sciences Citation Index, Arts & Humanities Citation Index, 

Emerging Sources Citation Index, Conference Proceedings Citation Index, Book 

Citation Index, այսուհետև՝ Վեբ օֆ Սայնս), կամ Ռաշն Սայնս Սայթեյշն 

Ինդեքս (Russian Science Citation Index) շտեմարաններում ընդգրկված 

պարբերականներում։ 

 

 

 


